
АЛУАН ТАҚЫРЫП

Отанына адал қызмет ету – әрбір адам-
ның қасиетті парызы. Отанын сүйген азамат 
өз еліне пайдалы қызмет еткісі келеді. Әрине, 
мектеп түлектерін, талапкерлерді мазалайтын 
бір өзекті сұрақ бар, ол – болашақ маманды-
ғын таңдау мәселесі? «Елімнің өркендеуіне өз 
үлесімді қосқым келеді»  дейді. «Бірақ елімнің 
болашағы үшін кім болғаным дұрыс» деген сұ-
рақтар олардың мазасын алады.  Мамандық 
таңдау оңай шаруа емес. Себебі мамандық – 
адамның өмірлік серігі. Мамандық адамның 
өмірлік таңдауы. Әл-Фараби атындағы Қазақ 
Ұлттық университетінің https://www.kaznu.
kz ЖОО-ға дейінгі білім беру факультеті ЖОО-
ға дейінгі дайындық кафедрасының тыңдау-
шыларын да алғаш келгенде осы сұрақ тол-
ғандырады. Атамекенімде ана тілімде білім 
алсам деген арманмен келген қандастарды, 
өз елінде білім алу мақсатында, атажұртқа 
тартты да тұрды». «Ал үлкен арманның жете-
гімен Қазақстанға келген, қазір қазақтың қара 
шаңырағы атанған әл-Фараби атындағы Қазақ 
Ұлттық университетінің https://www.kaznu.
kz ЖОО-ға дейінгі білім беру факультетінде 
білім алып жүрген отандастар, ҚХР, Өзбекс-
тан, Түркіменстан, Монғолиядан арман  қуып 
келіп жатқан жастар ағылуда. ЖОО-ға дейінгі 
дайындық кафедрасының ұстаздары құжат-
тарды қабылдау барысында отандық білім 
беру саласындағы сан түрлі  мамандықтармен 
таныстырғанда әр тыңдаушы өздерінің пікірін 
өзгертіп, керекті мамандық таңдауға нақты ше-
шімдерін жасайды. Бұл шешім  үлкен өмірдегі 
игі бастамаларды жүзеге асыруға қол жеткізе 
аласың деген сөз. Дайындық кафедрасында 
тыңдаушылар негізгі пәндер бойынша ана ті-
лімізде қарқынды оқыту жүйесімен орта білім 
алумен қатар, болашақ мамандығы бойынша 
да бағыт-бағдар алады. Кафедра оқытушыла-
ры мен куратор-эдвайзерлер «Мамандықтың 
бәрі жақсы», «Мың түрлі мамандық», «Бүгінгі 
студент – ертеңгі маман» деген тақырыптар-
ды кәсіби-танымдық іс-шаралар өткізеді. Ма-
мандықтармен терең таныстыру мақсатында 
болашақ білім ордаларының факультеттеріне, 
жұмыс орындарына танымдық саяхат сабақ-
тарын ұйымдастырады. Мамандық бойынша 
кәсіби бағдар бере оқытудың өзіндік басым-
дығы бар, білім алушылар, болашақ маманды-
ғы туралы қажетті ақпараттар да алады. Кәсі-
би-танымдық саяхат сабақтары мамандықпен 
жақын танысуына мүмкіндік береді. Кәсіби-та-
нымдық сабағында осы мамандық иелері бізге 
өздерінің жұмыстары туралы, бұл мамандық 
иелерінің келешекте қандай перспективалар 
күтіп тұрғандығы туралы әңгімелеп берді. Бо-
лашақ мамандығының қыры мен сырын жете 
түсіну арқылы талапкерлер бұл жұмыстың ар-
тықшылықтары мен өзіндік қиындықтары да 
болатынын түсінеді. Әрине, еңбек жолында 
ең жетістікке жетелейтін негізгі фактор – кәсі-
би бағдарлық жүйемен терең білім алу, себебі 
сапалы білім алған бүгінгі студент – ертеңгі бі-
лікті маман. Өмірден өз жолын тапқан адам – 
бақытты жан. Кәсіби бағдармен білім беру ба-
сымдығы стратегиялық маңызы зор оқу жүйесі 
болып табылады.

МАМАНДЫЌ МАМАНДЫЌ 
ТАЊДАУДАЃЫ ТАЊДАУДАЃЫ 
ЕРЕКШЕЛIКЕРЕКШЕЛIК

Ел тәуелсіздігінің арқасында осыдан  отыз жыл 
бұрын шетелдегі қазақтарды елге әкелу туралы ұлы 
көші басталып, содан бері мыңдаған қазақ баласы өз 
атажұртына қоныс теуіп, елдігіміз бүтінделіп жат-
қаны ақиқат. Жат жерде туып, жат елдің тәрбиесін 
алып, өзге тілде сауатын ашқан бауырларымыздың 
бұл жаққа келгендегі әлеуметтік мәселелері, түрлі 
қиындықтары, ортаға бейімделуі, моральдық, психо-
логиялық ерекшеліктері болуы заңдылық. Дегенмен 
бауырларымызды құшақ жая қарсы алып отырған 
әлемдегі үздік университеттердің алдыңғы шебінен 
орын алып отырған әл-Фараби атындағы Қазақ Ұлт-
тық университетінің https://www.kaznu.kz ЖОО-ға 
дейінгі білім беру факультеті ЖОО-ға дейінгі дайын-
дық кафедрасының оқытушы-профессорлар құрамы 
бар. Мұндағы ұстаздар ұжымы диаспора өкілдеріне 
дәріс беріп қана қоймайды, олардың екінші ата-ана-
сы ретінде бар мейірімі мен қамқорлықтарын аямай, 
қолдарынан келген көмекті береді. Биыл да әлемдік 
саяси ахуалға қарамай жүздеген қандас бауырлары-
мыздың армандарын арқалаған балалары елге келді. 
Олар Қытай, Монғолия, Иран, Түркия, Ауғанстан, 
Ресей, Өзбекстан, Қырғызстан сияқты алыс-жақын 
шетелдерден келіп отыр. Қазан айында  универси-
тетімізге қабылданып, оқуды бастап та кеттік. Шә-
кірттеріміздің алдында тұрған басты міндіттердің 
бірі- тілдік қарым қатынасты дұрыс құрып, ортаға 
бейімделу, жан-жақтан келген әртүрлі білім деңгей-
лерін бірізді кешенді тест тапсырып, қалаған маман 
иесі бола алатындай білім игеру. Бастапқыда бәрі-

нің ден қоятыны – тілді меңгеру. Сауатты жазуды 
үйрену, жылдам оқуға бейімделу. Тілді жете біліп, 
қолдана білген тұлға еліміздің қалыптасқан  мәдени 
әлеуметтік салт-дәстүрлерін, қолданып жүрген заң-
дарын, өз құқықтары мен қоғам алдындағы міндет-
терін де білетін болады.  Білім көкжиегі кең, білім 
мен өнерде шекара жоқ дейтініміз рас, кеше келген 
балалар қазірдің өзінде түрлі сайыстарға қатысып, 
өнер додаларында жарқырап көзге түсе бастады. 
Бір-бірімен бұрыннан таныс, туыс адамдардай қол 
ұстасып, құшақтасып, сайыстарды ұйымдастырып, 
елге деген құрмет қошеметтерін істерімен көрсету-
ге тырысып жатқандарын байқаймыз. Кеше ғана 
университеттегі «Farabifest» жобасына өнерлі тың-
даушылар қатысып, сайыстың іріктеуінен жоғары 
деңгейде өткені белгілі болды. Нұрсұлтан Ернар 
(күйші), Қайрол Ақгүл, Әбдіхалел Бейбіт (бишілер) 
сынды шәкірттеріміз алдағы сынақтардан да сүрін-
бей өтеді деп сенеміз.  Оларға cәттілік тілей отырып, 
шетелде жүріп, бойларына ұлттық өнерден нәр алып, 
қуат жинап, оны өмірлеріне азық ете білген талап-
тарына риза болдық. Бұлардың  қатарынан орын 
алып, өздерін жақсы талаптарымен көрсетіп жатқан 
жастарымыздың  саны күннен-күнге  көбейе түсуде. 
Ұлттық өнерімізді насихаттап, еліміздің рухани са-
ласын көтеруге өз үлестерін қосуда даңғыл жол бол-
сын деп тілейміз!

Ж.Әділханова, Ө.Сандықбаева, Т.Буланова,
Әл-Фараби атындағы ҚазҰУ аға оқытушылары

Әл-Фараби атындағы Қазақ Ұлттық университетінің 
https://www.kaznu.kz ЖОО-ға дейінгі білім беру фа-
культеті ЖОО-ға дейінгі дайындық кафедрасының әр 
мемлекекеттен келіп білім алып, оқып жатқан  қазақ 
қандастары мен АИР өкілдерінің саны артуда. Олардың 
жаңа ортаға тез бейімделуін және бірін-бірі жатсынбай, 
Отанына бауыр басып, бір қандас, жерлес екендерін 
сезіндіру мақсатында білім алумен қатар, сабақтан тыс 
уақытта, түрлі іс-шаралар ұйымдастырылады. Универ-
ситет, факультет, кафедра аясында өткізілетін көптеген, 
білім, спорт, өнер сайыстарына, студенттік ғылыми 
конференцияларға, мерекелік шараларға,  Қазақстанға 
танымал тұлғалармен өткен кездесулерге қатысып, 
өздерінің алдарына қойған мақсат, міндеттерін 
нақтылай алады. Жастарымыздың дүниетанымын 
кеңейту, шығармашылығына жол ашу үшін білікті ма-
мандар мен оқытушылар жетекшілік жасайды. Әр 
мезгілдің өзіндік ерекшілігі бар, солардың бірі мез-
гілдік «Алтын күз» мерекекесін өткіздік. Бұл іс-шара 
үш бөлімнен тұрды. Тыңдаушылар өздерінің ән, би, 
өнерімен бірге, өз  қолдарынан жасалған туынды-
ларын жасап, қолөнер туындыларын көрсетіп, басқа 
қырларынан да таныла бастады. Түрлі қабырға газет-
терімен безендіріп, белсенділік танытты. Бұндай ша-
раны ұйымдаструдағы мақсатымыз, тыңдаушылардың 
неге қабілетті, қандай өнері бар, қолдарынан не келеді, 
қоғамға қандай үлес қоса алады деген оймен жасалын-
ды. Әл-Фараби атындағы Қазақ Ұлттық университетіде 

https://www.kaznu.kz жыл сайынғы дәстүрлі өткізіліп 
отыратын «Мен жастарға сенемін» атты шарада, 
қоғамға қабілетті, дарынды жастарды анықтау үшін, 
жастардың ынтасын көтеру мақсатында жүргізіледі. 
ЖОО-ға дейінгі білім беру факультеті ЖОО-ға дейін-
гі дайындық кафедрасында «Алтын күз» мерекесін-
де, қандастардың ішіндегі дарынды тыңдаушыларды  
ортаға шығарып өнерлерін көрсетулеріне ұйытқы бол-
ды. Тыңдаушылардың өмірге деген құлшыныстарын 
арттырып, ынталандыру үшін топты жарып, үздік 
шыққандарға сыйлықтар мен марапаттар берілді. 
Әр мемлекеттен келген қандастар, бір-біріне қатты 
үйреніскендігі соншалық, бір үйдің баласындай бо-
лып, фаультетпен қоштасар сәтке жеткеде бірін-бірі 
қимай жатады. Дайындық кафедрасында, ең бірінші 
алдына қойған мақсаты, шетелдік тыңдаушыларды 
Қазақстанның тарихымен, мәдениетімен, әдебиетімен 
таныстырып, теориялық алған білімдерін практикалық 
жүзінде іске асыру ғана емес, сонымен бірге қоғамдық 
ортада өздерін еркін ұстап, бәсекеге қабілетті жастар 
дайындау еді. Үлкенге құрмет, кішіге ізет көрсететін 
білімді ұрпақ, ол Тәуелсіз мемлекеттің болашағы 
екенін сездіріп ұғындыру біздің, яғни ұстаздардың, 
шәкірттеріне деген міндеті деп білеміз.

Әл Фараби атындағы ҚазҰУ-нің, ЖОО-ға дейінгі білім 
беру факультетінің оқытушылары:

